ޔައމުިއްޔާ

ޢާއްމު ކޮމިޓީގެ 10 ވަނަ ބައްދަލުވުން. (03.05.2010)

ރިޔާސަތުން ވާހަކަދެއްކެވުން:

ބައްދަލުވުމަށް ވަޑައިގެންނެވި އެންމެހައި މެންބަރުންނަށް މަރުޙަބާ ދަންނަވަން. ހާޒިރުވެ ވަޑައިގެން މި ވަގުތު ކޮމިޓީގައި ތިއްބެވީ  ހުޅުހެންވޭރު ދާއިރާގެ މެންބަރު މޫސާ މަނިކު އަދި ތިނަދޫ ދާއިރާގެ މެންބަރު މުޙައްމަދު ޤަސަމް، މެދުހެންވޭރު ދާއިރާގެ މެންބަރު ޢަލީ ޢާޒިމް، އަދި އަޅުގަނޑު ތުޅާދޫ ދާއިރާގެ މެންބަރު ނާޒިމް ރަޝާދު. އާދެ، ކޮމިޓީގައި މިއަދު އެޖެންޑާ ކުރެވިފައި މި އޮތީ ރިޔާސަތުން ހުށަހަޅާ ކަންތައްތަކުގެ އިތުރުން ކޮމިޓީ އަށް އައިސް އޮންނަ ސިޓީ އަކާ މެދު ގޮތެއް ނިންމުން. އެހެންވީމާ، އެ ގޮތުން ފުރަތަމަ އަޅުގަނޑު މި ސިޓީއާ މެދު ގޮތެއް ނިންމުމުގެ މައްސަލަ ހުށަހަޅާލާނަން. ކުރީދުވަހު ވެސް މި ކަމާ ބަހުސްކުރެވިފައި، ދެން އަންނަ ބައްދަލުވުމެއްގައި މި ކަމަށް ގޮތެއް ނިންމުމަށް އެ ދުވަހު ވާހަކަ ދެކެވިފައި އޮތީ އެހެންކަމުން އަޅުގަނޑު ހުށަހަޅާލާނަން. (ވަގުތުކޮޅަކަށްފަހު) އަޅުގަނޑު މޫސަ އަށް.
ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:

އަޅުގަނޑު އެއްޗެއް ދަންނަވާލަން އިނގޭތޯ މިހާރަކަށް އައިސް އަޅުގަނޑުމެން މިއީ މި ތަނުގެ އެއްކަލަ ޢާޒިމް އެ ވިދާޅުވާ ހެން ޕޯސްޓު ބަހާ މީހުންނަށް ވާން ފަށައިފި. މި ތަނަށް އައިމަ އަޅުގަނޑުމެން ތެރެއިން ބަލަންޖެހޭ މި ކޮމިޓީ އަކަށް ފޮނުވަންޖެހޭ ސިޓީއެއްތޯ. އޭގެ ހައިސިއްޔަތަކީ ކޮބައިތޯ. ބަލާފައި އެ ކޮމިޓީ އަކަށް ސިޓީ ފޮނުވާލަން. އަޅުގަނޑަކަށް ނުފެނޭ މި ސިޓީ ފޮނުވާކަށެއް. އެއީ މޯލްޑިވްސް ސިވިލް ސަރވަންޓު އެސޯސިއޭޝަނުގެ ފަރާތުން ފޮނުވާފައި އޮންނަ އެއްޗެއް މި. ސިވިލް ސަރވަންޓު އެސޯސިއޭޝަނުގެ ފަރާތުން މި ތަނަށް ސިޓީ އެއް ފޮނުވީމާ، އަޅުގަނޑުމެންނަށް ޤާނޫނުން ލާޒިމު ކުރަނީ ސިވިލް ސަރވިސް ކޮމިޝަން ބެލެހެއްޓުން. އެހެންވީމާ، ސިވިލް ސަރވިސް ކޮމިޝަނުގެ ޝަކުވާ އެއް މި ތަނަށް އައިމާ އަޅުގަނޑުމެން އެ ޝަކުވާ ހިފައިގެން އަޅުގަނޑުމެން ކޮމިޓީ އަކަށް ސިވިލް ސަރވަންޓު އެސޯސިއޭޝަން ގެނައުމުގެ ކުރީގައި އަޅުގަނޑުމެން އެބަޖެހޭ ސިވިލް ސަރވިސް އާ މި ކަމާ ވާހަކަ ދައްކަން. ދައްކާ ހަދާފައި އަޅުގަނޑުމެން ޖެހޭނީ ތަނަކަށް ސިޓީ އެއް ފޮނުވަން. އެހެންނޫނީ، މި ވާގޮތަކީ މި ކޮމިޓީން އަޅުގަނޑުމެން ސިޓީ އެއް ފޮނުވައިފިއްޔާ އެ މައްސަލަ ބަލާނެ. އޭއީ ކަން ނޭނގެ މި ކޮމިޓީގެ ބޮލުގައި އެކަން އެ އަޅުވާކަމަކީ ވެސް. ދެން ފަހުން ކަމެއް ގޯސް ވީމާ، އެއްކަލަ މީހުން ބުނެފައި އޮންނާނެ އަޅުގަނޑުމެން ކައިރީގައި އެއީ ރައްޔިތުންގެ މަޖިލީހަކީ އަޅުގަނޑުމެން ކުރަންޖެހޭ މަސައްކަތްތައް އޮންނާނެ ބުނެ ނިންމާފައި ވަރަށް ރަނގަޅަށް. އަދި އެއާ ޚިލާފަށް ހަމަ މި ތަނުން ކުއްލިއަކަށް މިހާރު އަޅުގަނޑުމެން ރަށު އޮފީހުގެ ކަތީބު ވަރަށް ބޮޑަށް މައްސަލަ ޖައްސައިގެންނޭ މި އުޅެނީ. އެހެންވީމާ، ކަތީބުގެ މައްސަލަ ބަލައިދޭށޭ ބުނީމާ އަޅުގަނޑުމެން އެއްކަލަ ބުނާހެން މި ކޮންމެ ތަނެއްގައި އެބަ އުޅޭ ޓްރައިބިއުނަލް އަކާ ބައިވަރު އެއްޗެހިތަކެއް އުފައްދާފައި. އޭގެ ކުރީގައި މި ހަދާ ގޮތަކީ މި ތަނަށް އެއްކަލަ ލައިގެން އެ މީހުން ތާށި ކުރަނީ. ވަކި ސަރުކާރުން އެކަންޏެއް ނޫން. ދެން އެ ބަޔަކު ބޭނުން ނުވާ ގޮތަށް ކަންތައްތައް ދިޔައިމާ އަޅުގަނޑުމެން ކައިރީގައި ސިޓީ ލައިގެން އަޅުގަނޑުމެންގެ ޒިންމާ އެހެން ގޮތަކަށް އަނބުރާލަނީ. އަޅުގަނޑަށް ފެންނަނީ މި ސިޓީ ފުރަތަމައިނުން ހަމަ އޮތް ގޮތަށް މި ސިޓީ އަޅުގަނޑަށް ފެންނަނީ މި ސިވިލް ސަރވިސް ކޮމިޝަނަށް ފޮނުވާލަން. އަޅުގަނޑުމެންނަށް މި ކަހަލަ ސިޓީ އެއް ލިބިއްޖޭ. އެހެންވީމާ، މި ކޮޕީ މި ތަނުގައި ބާއްވާނަމޭ އަޅުގަނޑުމެން. ބާއްވާފައި މި ކަމާ ބެހޭ ގޮތުން ތި ފަރާތުން ލިބޭ ޖަވާބެއް ހޯދާފައި އެ ސިވިލް ސަރވިސް އެސޯސިއޭޝަނާއި ސިވިލް ސަރވިސް ކޮމިޝަނުގެ އެއްޗެއް ނޫނީ އަޅުގަނޑުމެން މަޖިލީހަކަށް ހަވާލުކޮށްގެން ކަމަކުނުދާނެ. ދެ ފަރާތެއް ހާޒިރުކޮށްގެން އެކަން ބެލުމަށްޓަކައި. އަޅުގަނޑަށް ފެންނަނީ އެ ބޭފުޅުންނަށް ސިޓީ އެއް ލިޔަން. އަދި ސިވިލް ސަރވިސް ކޮމިޝަނަށް ސިޓީ އެއް ލިޔާނީ. ރައްޔިތުންގެ މަޖިލީހުގެ ޢާއްމު ކޮމިޓީއަށް ލިބިއްޖޭ މި ކަމާ ބެހޭ ސިޓީއެއް. އެހެންވީމާ، މިކަން ހިނގާ ގޮތަކާއި މިކަން އޮތް ގޮތުގެ މަޢުލޫމާތު ސިޓީއަކުން އަޅުގަނޑުމެންނަށް އަންގައިދޭށޭ. އެންގީމާ އެ އަންގާފައި ދެން އަޅުގަނޑުމެން ބަލާނީ މި ތަނުގެ ކޮމިޓީ އަކުން މީތި ބެލިދާނެތޯ. އެހެން ނޫނީ އަޅުގަނޑުމެން މި ތާނގައި ސިޓީ ބަލައިގެންގެންފައި ކޮމިޓީތަކަށް ކިހާ ބޮޑު އުނދަގޫ ކުރާ ބަޔަކަށްވާނެ. އަޅުގަނޑަކަށް ނުފެނޭ މީތި އަޅުގަނޑުމެން ކޮމިޓީއަކަށް ފޮނުވާކަށް. 
މެދުހެންވޭރު ދާއިރާގެ މެންބަރު ޢަލީ ޢާޒިމު ވާހަކަދެއްކެވުން:

މޫސަ ދެއްކި ހަމަ ގިނަ ވާހަކަތަކަށް އަޅުގަނޑު ވެސް ތާއީދުކުރަން. އެހެންނަމަވެސް، އަޅުގަނޑު ޤަބޫލުކުރާ ގޮތުގައި ކޮންމެ ފަރާތަކަށް ވެސް މި އޮންނަނީ ސިޓީ އެއްޗެހި ފޮނުވުމުގެ ފުރުޞަތު މަޖިލިސް އަށް އެބަ ފޮނުވުމުގެ ފުރުޞަތު އެބަ ލިބިދޭ. އޭގެއިތުރަށް އަނެއްކާ އަޅުގަނޑުމެންގެ މި ކޮމިޓީގެ ޒިންމާ އަކީ މި ތަނަށް ވަންނަ ސިޓީ ހަމައެކަނި ފޮނުވާނެ ކޮމިޓީ އެއް ނިންމާލުން. އަޅުގަނޑުމެންނަށް އަނބުރާ އޭތި ބޭރު ކުރާނީތޯ ނޫންތޯ. މިއީކީ އަޅުގަނޑުމެންގެ މެންޑޭޓުގެ ތެރޭގައި އިން ކަމެއް ނޫން ކަމަށް ވާތީ ހަމަ އަޅުގަނޑު މި ހިތަށް އަރަނީ. އެއީ ހަމަ އެންމެ ބުއްދިވެރި ގޮތް ކޮމިޓީއަކަށް ފޮނުވައިގެން ހަމަ މި ކޮމިޓީން މޫސަ އެ ވިދާޅުވާ ގޮތްތަކަށް ޢަމަލުކުރާނެ ކަންނޭނގެ. އަޅުގަނޑު އުއްމީދު ކުރަނީ އެއީ. ސިވިލް ސަރވިސް ކޮމިޝަން ބެލެހެއްޓުން އަޅުގަނޑުމެންގެ ޒިންމާ. އަޅުގަނޑުމެންގެ މި މަޖިލިސްގެ މިސާލަކަށް ޒިންމާ އަކަށް ވެއްޖިއްޔާ އެ ކޮމިޓީން އެ ގޮތަށް ނިންމާނެ ކަމަށް އަޅުގަނޑަށް ހީވަނީ. އެހެންވީމާ، އަޅުގަނޑު ޤަބޫލު ކުރަނީ ބަލައިގެންފައި، ފޮނުވާފައި. އެހެންނަމަވެސް، އަޅުގަނޑު ކުރިން މި އިޝާރާތް ކުރިހެން މި ތަނަށް ސިޓީ އެއް ވަންނަ އިރަށް ހަމަ އަޅުގަނޑުމެން އެއްވެފައި މި ކޮން ކޮމިޓީ އަކަށްތޯ ގެންދަނީ ބެލުމުގެ ބަދަލުގައި މައްސަލަ އެއް ނޫން، އެއީ ވެސް އަޅުގަނޑުމެން ގަވާއިދުގައި ލިޔެފައި އޮތް ކަމެއް ވެއްޖިއްޔާ ތަންކޮޅެއް ގިނަ ސިޓީ ނޫނިއްޔާ އެއް ދުވަހަކު އެއް ސިޓީ ވަންނައިރު މި ތަނަށް އައިސްގެން އަޅުގަނޑުމެންނަށް ނުޖެހޭނެ ގޮތެއް އުސޫލެއް ހަމަޖެހިއްޖިއްޔާ ހަމަޖެހުނަސް ރަނގަޅު ވާނެ. 

ރިޔާސަތުން ވާހަކަދެއްކެވުން:

ޝުކުރިއްޔާ ޢާޒިމް. މި ގަވާއިދުގެ 94 ވަނަ މާއްދާގެ (ވ) ގެ ދަށުން މި ކޮމިޓީ އަށް ހަވާލުކުރެވިފައިވާ މަސްއޫލިއްޔަތެއް މިއީ، މި ގޮތަށް އަންނަ ސިޓީތައް ފޮނުވާނެ ކޮމިޓީތަކެއް ކަނޑައެޅުން. އަޅުގަނޑުމެންނަށް އެކަހަލަ ސިޓީތަކަށް ޖަވާބުދާރީ ވުން މިއީ އޮތް ކަމެއް ނޫން. އަޅުގަނޑުމެން ގަވާއިދުގައި ލިޔެފައި މި ވަނީ މި ގޮތަށް އަންނަ ސިޓީތައް ފޮނުވާނެ ކޮމިޓީ އެއް ކަނޑައެޅުން. ދެން، ކޮމިޓީން ޖަވާބުދާރީ ވާ ގޮތަކަށް ނޫން އަޅުގަނޑަށް ޤަބޫލު ކުރެވޭ ގޮތުގައި މި ގަވާއިދުގައި މި ވާހަކަ ލިޔެފައި މި ވަނީ. އެއީ 94 ވަނަ މާއްދާގެ (ވ) ގައި. (ވަގުތުކޮޅަކަށްފަހު) އަޅުގަނޑަށް މި ވިސްނޭ ގޮތުގައި މި ކޮމިޓީގެ މަސްއޫލިއްޔަތެއް ނޫން ކަން އޮތް ގޮތް ބެލުމަކީ. ކޮމިޓީގެ މަސްއޫލިއްޔަތަކަށް މި އޮންނަނީ އެއަށް އަދި އުނިއިތުރު ގެނައުމެއް ވެސް ނެތް. އެއަށް ކޮންމެހެން އިތުރު ރިޕޯޓުތަކެއް ހިމެނުމެއް ވެސް ނޫން، މި ކޮމިޓީގެ ގަވާއިދުގައި މި ބުނަނީ. ގަވާއިދުގައި ހަމަ ވަރަށް ރީއްޗަށް ޢިބާރާތުގައި މި އޮތީ ބުނެދީފައި. ޤާނޫނުއަސާސީީގެ 99 ވަނަ މާއްދާގެ (ނ) ގެ ދަށުން މަޖިލީހަށް ހުށަހެޅޭ މައްސަލަތައް ފޮނުވާނެ ކޮމިޓީތައް ކަނޑައެޅުން. ވަރަށް ކުރުކުރު ކުޑަކުޑަ މަސައްކަތެއް ކޮމިޓީ އަށް ހަވާލު ކުރެވިފައި މި އޮތީ. އެހެން ނޫން އެ ކޮމިޓީގެ މަސްއޫލިއްޔަތެއް މީތި ފުރިހަމަ ނުވެ އޮތިއްޔާ ފުރިހަމަ ނުވާ ކަމަށް އަނބުރާ ފޮނުވާލުމަކީ. ނޫނިއްޔާ އެ ފުރިހަމަކުރުމަށްޓަކައި އެ ކުރަންޖެހޭ މަސައްކަތެއް ކަމަށް ވާނަމަ އެ މުއައްސަސާތަކަށް އެ ކަންތައް އެންގުމަކީ އެ ކޮމިޓީގެ މަސްއޫލިއްޔަތެއް. ޢާއްމު ކޮމިޓީގެ މަސްއޫލިއްޔަތަކަށް އެ ކަންތައްތައް ވެއްޖިއްޔާ ޢާއްމު ކޮމިޓީގެ މަސައްކަތް ތަންކޮޅެއް ބުރަވެގެން ހިނގައިދާނެ ކަންނޭނގެ. އެއީ، އަޅުގަނޑަށް ވިސްނޭ ގޮތް. ދެން، އަޅުގަނޑު ހަމަ އެ ވާހަކަ ދަންނަވާލީ. ޢާޒިމް.
މެދުހެންވޭރު ދާއިރާގެ މެންބަރު ޢަލީ ޢާޒިމް ވާހަކަދެއްކެވުން:

އަޅުގަނޑު ވެސް ހަމަ ޤަބޫލުކުރާ ގޮތުގައި އަޅުގަނޑުމެންގެ މި މެންޑޭޓުގެ ތެރޭގައި އޮތީ ހަމައެކަނި ފޮނުވާލުން ކަމަށްވެފައި، މުސާ އެ ވިދާޅުވި ހެން އޭގެ އިތުރަށް މި ދާ ކޮމިޓީގައި ވެސް ތިއްބަވާނީ އަޅުގަނޑު ޤަބޫލު ކުރާ ގޮތުގައި ހަމަ ޒިންމާދާރު ފަރާތްތައް. އެ ފަރާތްތައް ވެސް ޤަބޫލު ނުކުރެވޭ ސިޓީ އެއް ވެއްޖިއްޔާ އަނބުރާ ފޮނުވާލާނީ ނޫނިއްޔާ އެ ވިދާޅުވާ ގޮތަށް ސިވިލް ސަރވިސް ކޮމިޝަނަށް ފޮނުވައިގެން އޭގެ ޖަވާބު ހޯދައިގެން އިތުރަށް ގެންދެވިދާނެ ކަމަށް އަޅުގަނޑު ވެސް ޤަބޫލުކުރަނީ. އެހެންވީމާ، ކުއްލިއަކަށް މިހެން ފޮނުވާ ސިޓީތައް މި ހިސާބުން ހުއްޓާލާފައި، އަޅުގަނޑުމެން އަނބުރާ އެ ތަންތަނަށް އަނބުރާ އެ ފަރާތްތަކުގެ އަތަށް ފޮނުވާލުމަކީ އެންމެ ހަމަ ބުއްދިވެރި ރަނގަޅު ގޮތް ކަމަކަށް އަޅުގަނޑަކަށް ޤަބޫލެއް ނުކުރެވޭ. 
(ވަގުތުކޮޅަކަށްފަހު)
ރިޔާސަތުން ވާހަކަދެއްކެވުން:

އާދެ މި ވަގުތު ކޮމިޓީއަށް ވެލިދޫ ދާއިރާގެ ޢިއްޒެތްތެރި މެންބަރު ޢަލީ މުޙައްމަދު ވަޑައިގެން އިންނެވުމާ އެކު އަޅުގަނޑު ދަންނަވާލާނަން މިހާރު މި ބައްދަލުވުން ގޮއްސަ އިން ހިސާބު. އަޅުގަނޑުމެން މިހާރު ވާހަކަދައްކަމުން މި ދަނީ މި ކޮމިޓީ އަށް އައިއްސަ އޮތް ސިޓީއަކާ ބެހޭ ގޮތުން. މި ސިޓީ އަކީ ސިވިލް ސަރވަންޓު އެސޯސިއޭޝަނުން ފޮނުއްވާފައި އޮތް ސިޓީ އެއް. މި އެސޯސިއޭޝަނުން ފޮނުވާފައި އޮތް ދެވަނަ ސިޓީ. ދެން ކުރީ ސިޓީ އަޅުގަނޑުމެން ފޮނުވާފައި ވަނީ މިނިވަން މުއައްސަސާތަކާ ބެހޭ ކޮމިޓީ އަށް. ދެން މި ސިޓީގައި މި އޮންނަނީ ކޮންމެވެސް ވަރަކަށް ޚިޔާލު ތަފާތުވެ އެހެންނަމަވެސް މިހާރު މި އޮތީ ޚިޔާލު އެއްގޮތްވެފައި. މިހާރު އަޅުގަނޑުމެންނަށް ބުރަވެވެނީ ބޮޑަށް މި ސިޓީ ވެސް މިނިވަން މުއައްސަސާތަކާ ބެހޭ ކޮމިޓީއަށް ފޮނުވަން. އަޅުގަނޑުމެން އެއްވެސް ތަނަކަށް މި ސިޓީ އާ ބެހޭ އެއްވެސް މަޢުލޫމާތެއް ހޯދުމަށް ނޫނީ އިތުރުކަމެއް ކުރުމަށް ހުށަހެޅުމުގެ ބަދަލުގައި ހަމަ ސީދާ އެ ކޮމިޓީ އަށް މި ސިޓީ ވެސް ފޮނުވަން މިހާރު ވާހަކަދެކެވެމުން މި ދަނީ. އެއީ މިހާރި ވާހަކަ ދެކެވިފައި އޮތް ހިސާބަކީ. އެހެންވީމާ ޢަލީ މުޙައްމަދު އެއްޗެއް ވިދާޅުވާން ބޭނުންފުޅު ވާ ނަމަ. އާދެ އަޅުގަނޑު ޢަލީ މުޙައްމަދަށް ފުރުޞަޠު އަރުވަން.

ވެލިދޫ ދާއިރާގެ މެންބަރު ޢަލީ މުޙައްމަދު ވާހަކަދެއްކެވުން:
މީގައި ބޮޑަށް ބުނެފައި މި ވަނީ ނިކުމެގެން އުޅޭ ގަވާއިދުގައި ހުރި ބައެއް މާއްދާތަކާ ބެހޭ ގޮތުން. ޚާއްޞަގޮތެއްގައި މުވައްޒިފުން. އަޅުގަނޑަށް ބަލައިލީމާ އެބައި މި ފާހަގަކުރެވެނީ ދެއްތޯ. އެހެން ސިޓީއެއްތޯ މީ. 

ރިޔާސަތުން ވާހަކަދެއްކެވުން:
އާދެ މި ސިޓީ އަކީ ދިވެހިރާއްޖޭގެ އިދާރީ ދާއިރާތައް ލާމަރުކަޒީ އުސޫލުން ހިންގުމުގެ ޤާނޫނު. އިދާރީ ދާއިރާތަކާ ހަވާލުކުރެވޭ މަސްއޫލިއްޔަތުތައް ކަނޑައެޅެންދެން މިހާރު އޮތް އަތޮޅު އޮފީސްތަކާއި ރަށު އޮފީސްތަކުގެ މުވައްޒަފުންގެ އޮނިގަނޑަށް ބަދަލުނުގެންނެވުމަށް ސިވިލް ސަރވިސް ކޮމިޝަނަށް އަންގަވައިދެއްވުމަށް އެދި މަޖިލީހަށް މޯލްޑިވްސް ސިވިލް ސަރވަންޓު އެސޯސިއޭޝަނުން ހުށަހަޅުއްވާފައިވާ ސިޓީ އެއް މީ. 

(ވަގުތުކޮޅަކަށްފަހު)

ވެލިދޫ ދާއިރާގެ މެންބަރު ޢަލީ މުޙައްމަދު ވާހަކަދެއްކެވުން:
ޢިއްޒަތްތެރި މުޤައްރިރަށް ވަރަށް ބޮޑަށް ޝުކުރިއްޔާ އިނގޭތޯ. އަޅުގަނޑަށް ތި ދެއްވި އިތުބާރާއި އަޅުގަނޑަށް ތި އޮޅުންފިލުއްވައި ދެއްވީ މިހާތަނަށް ހަމަ މި މަޖިލިސް އަދި ކުޑަތަންކޮޅެއް ލަހުން އާދެވުނު ކަމަށް ވިޔަސް މި ބައްދަލުވުން ގޮއްސަ އިން ހިސާބު ވަރަށް ރަނގަޅަށް އޮޅުންފިލުއްވައި ދެއްވައިފި. އަޅުގަނޑު ޙަޤީޤަތުގައި ކުރީގައި މ ިޚިޔާލުފާޅުކުރެއްވި މެންބަރުންނެކޭ އެއްފަދައިން އަޅުގަނޑަށް ވެސް ފެނޭ މި ކަމަށް މިނިވަން މުއައްސަސާތަކާ ބެހޭ އެއީ ސިވިލް ސަރވިސް ކޮމިޝަނަކީ ވެސް މިނިވަން މުއައްސަސާއަކަށް ވާތީ ހަމަ އެ ކޮމިޓީ އަށް މި މައްސަލަ ފޮނުވައިގެން ވީހާވެސް އަޅުގަނޑުމެންނަށް މި މީހުން ވެސް ބުނެފައި މިވާ ގޮތަށް އަދި އަޅުގަނޑުމެންގެ ގަވާއިދުތަކާއި ޤާނޫނުތަކުގެ މަތިން އެންމެ ލުއި ގޮތަކަށް ޢަމަލުކުރެވޭނެ ގޮތެއް ހަދައިދިނުން. އަޅުގަނޑަށް ފެންނަނީ ހަމަ މިނިވަން މުއައްސަސާތަކާ  ބެހޭ ކޮމިޓީ އަށް ފޮނުވަން އިނގޭތޯ. 

ރިޔާސަތުން ވާހަކަދެއްކެވުން:
އާދެ އެހެންވީމާ މި ސިޓީ މިނިވަން މުއައްސަސާތަކާ ބެހޭ ކޮމިޓީ އަށް ފޮނުއްވުމަށް ހުށަހެޅިފައިވާ ހުށަހެޅުމަށް އެއްވެސް މެންބަރަކު އިންކާރު ނުކުރައްވާ ކަމަށް ވަންޏާ އެ ގޮތަށް މަޖިލީހުން މި ކޮމިޓީން ނިންމީ ކަމަށް އަޅުގަނޑު ބަލައިފިން. އާދެ އަޅުގަނޑު އަނެއްކާވެސް ފުރުޞަތެއް އަރުވާނަން ޢަލީ މުޙައްމަދަށް.

ވެލިދޫ ދާއިރާގެ މެންބަރު އަލީ މުޙައްމަދު ވާހަކަދެއްކެވުން:
އާދެ އަޅުގަނޑު ތި ނިންމެވުމަށް ހަމަ މަރުޙަބާ ދަންނަވަން އަދި ޝުކުރު ވެސް ދަންނަވަން. އަޅުގަނޑު ހިތަށް އަރަނީ މިއީ ވަރަށް އަވަސް ކަހަލަ މައްސަލަ އެއް ކަންނޭނގެ. އެހެންވީމާ ކޮންމެވެސް ވަރެއްގެ ޑެޑުލައިނެއް އޮންނަންޖެހޭނެ ކަމަށް. އަޅުގަނޑުމެން މި ފޮނުވާއިރުގައި ކޮމިޓީގެ ކޮންމެވެސް ވަރެއްގެ ނޯޓަކާ އެއްކޮށް ނަމަވެސް އަޅުގަނޑުމެން ބުނަންޖެހޭ....

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:
އާދެ ދެން އަޅުގަނޑުމެންނަށް އަދި އެބަ އޮތް އެހެން ސިޓީއެއް ލިބިފައި މި ކޮމިޓީ އަށް. އަޅުގަނޑު މި ސިޓީ ދަންނަވާލާނަން. މި ސިޓިގެ ކޮޕީ ހެދިފައި ނެތީމަ. `. މާލޭ ޖަލު މާލެ، ދިވެހިރާއްޖެ. ރައްޔިތުންގެ މަޖިލީހުގެ ރައީސް އަލްފާޟިލް އަބްދުﷲ ޝާހިދަށް. ވެދުން ސަލާމަށްފަހު ދަންނަވަމަވެ. އަޅުގަނޑު މުޙައްމަދު ޝިހާމު، (މ. އެލެސްކާ) އަކީ މަސްތުވާތަކެތި އަތުގައި ނުހަމަގޮތުގައި ބޭނުންކުރުމުގެ ކުށުގައި އުމުރު ދުވަހަށް ޖަލަށް ޙުކުމު ކޮށްފައިވާ ޤައިދީއެކެވެ. އަދި އަޅުގަނޑަކީ ދިވެހިރައްޔިތުންގެ ޕާޓީގެ މެންބަރެކެވެ. ދާދި ފަހުން ކުށްވެރިން ގޭ ބަންދަށް ކުރި ކުރުމުގައި އަޅުގަނޑަށް ވަނީ އެ ފުރުޞަތު ނުލިބިފަ އެވެ. އަޅުގަނޑު މިހާރު އިންތިޒާރު މި ކުރަނީ ޖިނާޢީ އިޖުރާތުގެ ބިލަށް ބަހުސްކޮށް އެބިލު ފާސްވާނެ ދުވަހަކަށެވެ. ރައްޔިތުންގެ މަޖިލީހުގެ މި ދައުރުގައި ޖިނާޢީ އިޖުރާތުގެ ބިލު އެޖެންޑާ ކުރެވިފައި ވޭތޯ އަޅުގަނޑަށް ސާފުކޮށްލަދިނުމަށް ވަރަށް އަދަބު ވެރިކަމާ އެކު ދަންނަވަމެވެ. އަދި އެ ބިލަށް ބަހުސްކޮށް ނިމި ޢަމަލީ ސިފަ އަންނާނީ ލަފާކުރެވޭ ގޮތުގައި ކިހާތާކުތޯ ސާފުކޮށްދިނުމަށް ވަރަށް އަދަބުވެރިކަމާ އެކު ދަންނަވަމަވެ. އަޅުގަނޑު ސިޓީ ނިންމާލާނީ އަޅުގަނޑު ނިސްބަތްވާ ޕާޓީ ޑީ.އާރު.ޕީ އަށް މަޖިލިސް ކާމިޔާބީ އަށް އެދެމުން ދުޢާ ކުރާ ހާލުގަ އެވެ. އިޙުތިރާމު ޤަބޫލުކުރެއްވުން އެދެމެވެ. 29 މާޗް 2010. ޚާދިމުކުމް މުޙައްމަދު ޝިހާމް. ރައްޔިތުންގެ މަޖިލިސް، މާލެ، ދިވެހިރާއްޖެ. މި ސިޓީއަކީ ޑިޕާޓްމަންޓު އޮފް ފެނިޓެންޝަރީ މެދުވެރިގެން އައިއްސަ އޮތް ސިޓީ އެއް ނޫން. އެހެންވީމާ، އަޅުގަނޑުމެން މި ސިޓީ އެއްވެސް ކޮމިޓީއަކަށް ފޮނުއްވުމަކީ މުހިއްމު ކަމެއް ކަމަކަށް އަޅުގަނޑު ނުދެކެން. އެހެންނަމަވެސް މެންބަރުންގެ ޚިޔާލު މި ކަމުގައި ބޭނުން. 

ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:
އަޅުގަނޑަށް ފެނޭ މަޖިލީހުގެ ފްލޯ އަށް ފޮނުވަން އަސްލު ތި ސިޓީ. އެ ވާގޮތަކީ ތީގައި ވަކި ސީދާ ކޮމިޓީއަކަށް ދެވޭކަށް ނެތް. މަޖިލީހުގެ ހުރިހާ މެންބަރުންނާ ސީދާ ގުޅުންހުރި ކަމެއް. އަޅުގަނޑަށް ފެންނަނީ ތީތި މަޖިލީހުގެ ފްލޯ އަށް ފޮނުވާލަން. 

މެދުހެންވޭރު ދާއިރާގެ މެންބަރު ޢަލީ ޢާޒިމު ވާހަކަދެއްކެވުން:

މޫސަ އަޅުގަނޑު ހީކުރީ އުސޫލު ހިފަހައްޓަވާނެ ކަމަށް. ދެންމެ އިރުކޮޅެއް ކުރިން ވިދާޅުވި ޖަލުން އަންނަ ސިޓީތައް އެބަޖެހެއޭ ގަވާއިދުން ސްކޭންކޮށްފައި މި އޮންނަ ހިސާބަކަށް ދާން. އެހެންވީމާ، އަޅުގަނޑު އުއްމީދެއް ނުކުރަން އެއްގޮތަކަށް ވެސް އެ އޮންނަ ގަވާއިދު އުސޫލު ހަމައަށް އަބަދުވެސް ހިފަހައްޓާ ބޭފުޅެއް ކަމަށް އަޅުގަނޑު އުއްމީދުކުރަނީ. އެހެންވީމާ އަޅުގަނޑަށް ފެންނަނީ ތިއަށް ގަވާއިދާ ޚިލާފަށް ވަދެފައި އޮތް އެއްޗެއް ވެއްޖިއްޔާ އަޅުގަނޑުމެން ދޫކޮށްލަން އަނބުރާ.

ވެލިދޫ ދާއިރާގެ މެންބަރު އަލީ މުޙައްމަދު ވާހަކަދެއްކެވުން:
އާދެ އަޅުގަނޑު ވެސް ހިތަށް އަރަނީ މިއީ މަޖިލީހުގެ ފްލޯއަށް ގެންދާ ކަހަލަ ކަމެއް ނޫންހެން. ދެން އަޅުގަނޑު އުސޫލެއްގެ ގޮތުން ހަމަ އެބަޖެހޭ އަސްލުގައި ޚިޔާލު މިނިވަންކަން އަދި ޤާނޫނުއަސާސީން ދީފައި މި އޮންނަނީ. އެހެންކަމަށް ވީނަމަވެސް ޖަލުން ނޫނިއްޔާ ބަންދުކޮށްފައި ތިބޭ މީހުން ފޮނުވާ އެއްޗެތި ފޮނުވޭނެ ގޮތަކީ ޢަމަލުކުރެވޭނެ ގޮތްތަކެއް ވެސް އޮވޭ. އެހެންވީމާ އެ އުސޫލުން އަންނަ ގޮތަކަށް މި ކަހަލަ މިހެން އަޅުގަނޑުމެންނަށް ލިބޭ އަމިއްލަ ފަރާތްތަކުން ލިބޭ ސިޓީތައް އައުމަކީ މުހިއްމު ކަމެއް. އެހެންވީމާ ކުރީގައި ޢާޒިމު ހަވާލާ ދެއްވި އުސޫލަށް ތަބާވެގެން މިފަދަ އެއްޗެތި އަންނާނެ ގޮތަކަށް. އޭރުން އަޅުގަނޑުމެންނަށް ޖަވާބެއް ދެވިދާނެ. އެހެންނަމަވެސް މިހާރި މި އޮތްގޮތަކުންނެއް އެއީ އަޅުގަނޑުމެންނަށް ކަނޑައެޅިގެން ޖަވާބެއް ދެވޭކަށް ނެތް ކަހަލަ ގޮތަކަށް މިސިޓީ އައިއްސަ މި އޮތީ. އެހެންވެ އަމިއްލަ މީހަކު ފޮނުވާފައި އޮތް އަދި ބަންދުގައި ހުރި މީހަކު. މިއީކީ ފުރިހަމަ މިނިވަނަކަށް ނުވާތީ އަޅުގަނޑު ހިތަށް އަރަނީ މިސިޓީ އިހަށް އަޅުގަނޑުމެން ބާއްވާލާފައި އަޅުގަނޑުމެން އުސޫލަށް ތަބާވެ އެ އުސޫލަކަށް ޢަމަލުކުރާ ގޮތަށް. 
ތިނަދޫ ދާއިރާގެ މެންބަރު މުޙައްމަދު ޤަސަމް ވާހަކަދެއްކެވުން:
އާދެ ޝުކުރިއްޔާ. ދެން މަޖިލީހުގެ ގަވާއިދު ބުނާ ގޮތުން ވެއްޖިއްޔާ އަޅުގަނޑުމެން މި ޖެހެނީ މި ކޮމިޓީ އަށް އަންނަ ސިޓީތައް ކޮންމެވެސް ދިމާއަކަށް ފޮނުވަން. އެހެންކަމުން އަޅުގަނޑަށް ހީވަނީ ތި ސިޓީ ވެސް ކޮންމެވެސް އެއްދިމާއަކަަށް ފޮނުވަން އެބަޖެހޭ ކަންނޭނގެ. މަޖިލީހުގެ ރައީސަށް ނަމަވެސް. ކޮންމެވެސް އެއް ދިމާއަކަށް ތި ސިޓީ އެބަޖެހޭ ފޮނުވަން. އަޅުގަނޑުގެ މަސްއޫލިއްޔަތެއް ނޫން ސިޓީއަށް ވަކި ގޮތެއް ނިންމުމަކީ. އެ ދާނެ ކޮންމެވެސް އެއްދިމާއަކަށް އެބަޖެހޭ ފޮނުވަން. އަދި ތި ބިލު ދިރާސާ ކުރާ ކޮމިޓީ އަށް ނަމަވެސް ތި އެބަ ޖެހޭ ފޮނުވަން. އަޅުގަނޑު ދެކޭ ގޮތަކީ މިއީ. 

ރިޔާސަތުން ވާހަކަދެއްކެވުން:
ޝުކުރިއްޔާ ޤަސަމް. އަޅުގަނޑު މޫސަ ފުރުޞަތަކަށް އެދިވަޑައިގެންނެވިންތޯ.

ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:
އާދެ، އަޅުގަނޑު ވަރަށް ހިތާމަކޮށްފިން އިނގޭތޯ ޢާޒިމު ވިދާޅުވި އެއްޗަކުން. އަޅުގަނޑު ވަރަށް އުސޫލު ނުހިފަހައްޓާ ކަމަށް އަޅުގަނޑު އުސޫލު ހިފަހައްޓަން ވެގެން މި ބުނީ. އަޅުގަނޑު އޭގެ ކުރީގައި ވެސް އައި ސިޓީއަށް އުސޫލު ހިފަހައްޓަން ވެގެން އަޅުގަނޑު ބުނީ ގަވާއިދާ ޚިލާފަށް މި ތަނަށް އެއްޗެއް އަތުވެއްޖެއްޔާ އޭތި މިތާ އެތެރެ ނުކުރާށޭ. މި ތަނުގެ ރެކޯޑުތައް ބެލީމަ އިނގޭނެ. ދެން އަނެއްކާ މިއަދު އައި ސިޓީ ވެސް އެ ފުރިހަމަކޮށްފައި އެ އުސޫލުތައް ހިފަހައްޓަން ވެގެން އަޅުގަނޑު ބުނީ ސިވިލް ސަރވިސްގެ އެއްޗެހި ހޯދާށޭ.  ދެން ތީގައި ޑީ.އާރު.ޕީގެ ވާހަކަ ލިޔެފައި އޮތީމަ ތެޅިފޮޅިގެންފައި އަނބުރާ ފޮނުވާލުމަކީ އެއީ އެއްގޮތަކަށް ވެސް ކޮށްގެން ވާނެ ކަމެއް ނޫން. އަޅުގަނޑުމެން މި ކޮމިޓީގައި ތިބެ ޑީ.އާރު.ޕީ އަށް އެ ވަރުގެ ތާއީދެއް އޮތް ސިޓީ އެއް އަޅުގަނޑުމެން މަޖިލީހުގެ ފްލޯއަށް ނުފޮނުވާ ދޫކޮށްލުމަކީ ކޮށްގެންވާނެ ކަމެއް ނޫން. އަޅުގަނޑު ދެކޭގޮތުގައި ތި ސިޓީ އަނބުރާ ފޮނުވާލެވިގެން ނުވާނެ. ތި ކޮމެޓީއަކަށް ނުވަތަ މަޖިލީހުގެ ރައީސް އަށް ނުވަތަ މަޖިލީހުގެ ފްލޯ އަށް ކޮންމެވެސް އެއް ތަނަކަށް ފޮނުވަންޖެހޭނެ. މިފަހަރު ތި ބޭރުކޮށްލައިގެން ނުވާނެ. އަޅުގަނޑުމެން ޢާއްމު އުސޫލެއް ހަދާފަ އެއް ނެތް. އެ ކިޔާ އެއްޗެއް ރީއްޗަށް ކީމަ ހުންނާނީ ރަނގަޅަށް. އަޅުގަނޑު މިއަދު އެއްކޮށް މި ތަނުގައި އިނދެންގެން އެ ވާހަކަ މި ދައްކަނީ. ތިހެން ހަމަ އަންނަ ކޮންމެ އެއްޗެއް މި ތަނުން ބަލައި ނުގަންނާށޭ. ބުނެބުނެ އޮތްވާ އަނެއްކާ ދެވަނަ އެތި ވެސް އައީ. އެކަމަކު މަޢުލޫމާތަށްޓަކައި ނަމަވެސް ތި ފޮނުވަންޖެހޭނެ މަޖިލީހުގެ ހުރިހާ މެންބަރުންނަށް ވެސް. 

ރިޔާސަތުން ވާހަކަދެއްކެވުން:
އާދެ ޝުކުރިއްޔާ މޫސާ މަނިކު. އަޅުގަނޑު ހަމަ މޫސަގެ ވާހަކައިގެ ތެރެއިން ފާހަގަކޮށްލަން ކުރީގައި ވެސް މޫސާގެ ވާހަކަފުޅު ދައްކަވާފައި ވަނީ މި ގޮތަށް ގަވާއިދުންތޯ މި ސިޓީ އަންނަނީ. އެއީ މަޖިލީހަށް ބަލައިގަތުމުގެ ކުރިން އެންޓްރީ ކުރުމުގެ ކުރިން ބަލަންޖެހޭ ކަމެއް ކަމަށް. ޙަޤީޤަތުގައި އެ ގޮތަށް ނުބެލި ދިޔައިމަ ކަންނޭނގެ މި ގޮތަށް އެންޓްރީވެގެން މި ސިޓީތައް މި ހިސާބަށް މި އަންނަނީ. މީގައި ވެސް މި ވާގޮތަކީ އަންނަންޖެހޭނީ ޑީ.ޕީ.އާރު.އެސް މެދުވެރިވެގެން. އެހެންނަމަވެސް... (ވަގުތުކޮޅަކަށްފަހު). އާދެ، އަޅުގަނޑަށް އިދާރީ މޭޒުން މަޢުލޫމާތު މި ލިބެނީ އަޅުގަނޑުމެން މަޖިލީހުން މި ޕެނިޓެންޝަރީގެ އުސޫލުތައް ސާފުކުރުމުގެ ކުރިން އައިއްސަ އޮތް ސިޓީ އެއް ކަމަށް މިއީ. އާދެ، އެހެންވީމާ، ކޮމެޓީއަކަށް ފޮނުވިދާނެ އަޅުގަނޑުމެންނަށް ހަމަ މި ކޮމެޓީން ޢާއްމު ކޮމެޓީން ނިންމާފައި ފަހުން އެހެން ކޮމެޓީއަކަށް ފޮނުވަން ނިންމައިފި ކަމަށް ވަންޏާ އެ ކޮމެޓީއަކަށް ދާނެ. އެހެންވީމާ، އަޅުގަނޑު ޢާޒިމަށް ފުރުޞަތު އަރުވަން. 

މެދުހެންވޭރު ދާއިރާގެ މެންބަރު ޢަލީ އާޒިމު ވާހަކަދެއްކެވުން:

ޝުކުރިއްޔާ. މިހާރު މި ސިޓީގެ މަޢުލޫމާތު ބެލިއިރުގައި އަޅުގަނޑުމެންނަށް އެބަ އޮތް އެނގެން ނޫނީ ޕެނިޓެންޝަރީން އެބަ ބުނޭ މިއީ ގަވާއިދާ ޚިލާފަށް އައިއްސަ އޮތް ސިޓީއެކޭ. އެހެންވީމާ، އެ ހިސާބުން އެ ވެލިޑުކަން އެ ދިޔައިއްޔޭ ސިޓީގެ އަޅުގަނޑު ދަންނަވާނީ. ގަވާއިދާ ޚިލާފަށް ވަދެފައި އިން އެއްޗެއްކަން މިހާ ހިސާބުން އެނގުމާ ހިސާބުން އެ ކަންތައްތައް އެ ނިމުނީ. އަޅުގަނޑުމެން ބަލައިގަންނަ ހިސާބަށް ވެސް ގޮސްގެން ނުވާނެ މިހާ ހިސާބުން ވެސް. އަޅުގަނޑު ޤަބޫލުކުރާ ގޮތުގައި. 

(ވަގުތުކޮޅަކަށްފަހު)

ވެލިދޫ ދާއިރާގެ މެންބަރު ޢަލީ މުޙައްމަދު ވާހަކަދެއްކެވުން:

އާދެ، ދެންމެ ތި ވިދާޅުވި ސިޓީގައި ދެ ކަމެއް އަޅުގަނޑަށް ފާހަގަކުރެވެނީ އިނގޭތޯ. އެއް ކަމަކީ އޭނާ އަށް ލިބެންޖެހޭ ކަމަށް އޭނައަށް ބެލެވޭ ކަހަލަ ލުޔެއް ނުލިބުނު. ދެ ވަނަ މައްސަލަ އަކީ ޖިނާޢީ އިޖުރާތުގެ ބިލު ކިހާހިސާބެއްގައިތޯ އުޅެނީ. ނޫނިއްޔާ، އެ ދެ ކަންތަކާ ބެހޭ ގޮތުން އަލިއަޅުވާލާފައި އޮތީ ދެއްތޯ. އެހެންވީމާ، މި ދެ ކަންތަކަށް އަޅުގަނޑުމެންނަށް އެ ފަރާތަށް އެހީވެދެވެން އޮވެއްޖެއްޔާ ކަންނޭނގެ އަޅުގަނޑުމެންނަށް...

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

އާދެ، މި ސިޓީ އާ ބެހޭ ގޮތުން މޫސާ މަނިކު ހުށަހަޅުއްވަނީ މި ސިޓީ ޤައުމީ ސަލާމަތާ ބެހޭ ކޮމެޓީ އަށް އެ ކޮމެޓީގެ ސަމާލުކަމަށްޓަކައި ފޮނުވުމަށް. އެހެންވީމާ، އެއީ އެއް ހުށަހެޅުން ހުށަހެޅިފައި އޮތް. ޢަލީ ޢާޒިމު ފުރުޞަތަކަށް އެދިވަޑައިގަންނަވާތީ. 

މެދުހެންވޭރު ދާއިރާގެ މެންބަރު ޢަލީ ޢާޒިމް ވާހަކަދެއްކެވުން:

އަޅުގަނޑަށް އަދި އެއް ވިސްނުމެއް އެބަ އުޅޭ. އެ ވިސްނުމަކީ ކުރިން ވެސް މި ދެންނެވިހެން ގަވާއިދާ ޚިލާފަށް ޕެނިޓެންޝަރީގެ ގަވާއިދާ ޚިލާފަށް ވަދެފައި އިން ސިޓީ އެއް ކަމަށް ބަލައިނުގަތުން މި ހިސާބުން ފޮނުވާލަން އަނބުރާ. އަނެއް ވިސްނުމަކީ މިއީ ގަވާއިދާ ޚިލާފަށް ވަދެފައި އިންކަން ރައީސްގެ ސަމާލުކަމަށް ގެންނަން ނޯޓަކާ އެއްކޮށް ފޮނުވާލުން. އެ ދެ ކަންތައް އަޅުގަނޑު ހުށަހަޅަން. 

ރިޔާސަތުން ވާހަކަދެއްކެވުން:

އާދެ، ޢާޒިމުގެ އެ ހުށަހެޅުމަކީ މިހާރު މިއީ ގަވާއިދާ ޚިލާފަށް ވަދެފައި އޮތް ސިޓީއެއް ކަން މަޖިލީހުގެ ރައީސްގެ ސަމާލުކަމަށް ދަންނަވާލަން. އޭގެ މާނައަކީ އިދާރީ ގޮތުން މީގައި ކުރަންޖެހޭ ބައެއް ކަންތައްތައް ކުރުމުގައި އިޞްލާޙުތަކެއް ގެންނަންޖެހޭ ކަމަށް ފެންނާތީ އެ ކަމުގެ ސަމާލުކަމަށް ކަންނޭނގެ ތި ވިދާޅުވެވެނީ. އެއީ އެހެންނޫނީ އަނެއްކާ ވެސް އިތުރު ސިޓީތައް މި ޕެނިޓެންޝަރީ ގަވާއިދާ ޚިލާފަށް ބަލައިގަތުމުގެ ފުރުޞަތު އެބަ އޮތް. އެހެންވީމާ، ޕެނިޓެންޝަރީގެ ގަވާއިދާ އެކު ފޮނުވާލުން ކަންނޭނގެ މީގައި ބުއްދިވެރި ވާނީ. ޕެނިޓެންޝަރީން އަޅުގަނޑުމެންނަށް އެބަ އޮތް ސިޓީ އެއް ލިބިފައި. އޭގެތެރޭގައި އެ މީހުންގެ އުސޫލުތަކާ ގަވާއިދުތައް ވެސް އެބަ އޮތް އޭގައި ހިމަނާލާފައި. އެހެންވީމާ، އެ ވާހަކަ... ޤަސަމް. 

ތިނަދޫ ދާއިރާގެ މެންބަރު މުޙައްމަދު ޤަސަމު ވާހަކަދެއްކެވުން:

އަޅުގަނޑު މޫސަގެ ހުށަހެޅުމަށް ތާއީދުކޮށްލަން. 
ވެލިދޫ ދާއިރާގެ މެންބަރު ޢަލީ މުޙައްމަދު ވާހަކަދެއްކެވުން:

މިހާރު މި އުޅެނީ ހަމަ ޖަލުގައި ތިބި ދެ ފަރާތެއްގެ ސިޓީ އެއް އައިސްގެން މި އުޅެނީ. އެހެންކަމަށް ވެއްޖިއްޔާ އެ ދެ ސިޓީއަށް ވެސް ޢަމަލުކުރެވިގެން ދާންޖެހޭނީ އެއް ގޮތަށް ކަމަށް އަޅުގަނޑަށް ފެންނަނީ. އެއީ މިހެން މި ދެންނެވީ އަދި ޕެނިޓެންޝަރީގެ ކަނޑައެޅިގެން ހަމަޖައްސާފައި އޮންނަ އުސޫލުތަކެއް އަޅުގަނޑުމެންނަށް ފުރިހަމައަށް ޢަމަލު ނުކުރެވި ކުރަން ނުފެށޭތީ. ފެށިފައި އޮތް ނަމަ އެ ހިސާބުން އަޅުގަނޑުމެން ދެން މި ކަންތައް ނިންމާލެވިއްޖައީސް. އެހެންނަމަވެސް މިހާރު މި އޮތީ އެ ކަންތައް ފެށުމުގެ ކުރިން އައިސްފައި އޮތް ދެ މައްސަލަ. އެހެންވީމާ، ދެ މައްސަލަ އެއްކަހަލަ ގޮތަކަށް ނިމިގެން ދާންޖެހޭނީ. 

ރިޔާސަތުން ވާހަކަދެއްކެވުން:

އާދެ، އެހެންވީމާ، މޫސަގެ އެ ހުށަހެޅުމަށް އެއްވެސް މެންބަރަކު އިޢުތިރާޟު ނުކުރައްވާ ކަމަށް ވާނަމަ އަޅުގަނޑު އެ ގޮތަށް.. އާދެ، އެހެންވީމާ، ޢަލީ ޢާޒިމު އިޢުތިރާޟު ކުރައްވާ. އެހެންކަމުން ވޯޓަކަށް އަހާލާނަން، މޫސަގެ ހުށަހެޅުމަށް. (ވަގުތުކޮޅަކަށްފަހު) އާދެ، އެހެންވީާ،ަ މި ސިޓީ އަށް މޫސަގެ ހުށަހެޅުމަށް ޢަލީ އާޒިމު އިޢުތިރާޟު ކުރައްވާ. ދެން އެހެން އެއްވެސް މެންބަރަކު އިޢުތިރާޟު ނުކުރައްވާތީ އެ ގޮތަށް ނިމުނީ ކަމަށް އަޅުގަނޑު ބަލައިފިން. (ވަގުތުކޮޅަކަށްފަހު) އާދެ، މިހާރު ދެން (ވަގުތުކޮޅަކަށްފަހު) އާދެ، މިހާތަނަށް ހުށަހެޅިފައިވާ ދެ ސިޓީގެ ކަންތައް ދެން މިއަދު ނިމިފައި ވާތީވެ ދެން އަޅުގަނޑު ބަލައިލާނަން ގަވާއިދުގައި ޢާއްމު ކޮމެޓީ އާ ހަވާލުކުރެވިފައިވާ ކަމެއް މިއީ ޕާލިމެންޓުރީ ސާރވިސްގައި ހިމެނޭ މުވައްޒިފުންގެ ކަންތައްތަކުގައި މަޖިލީހުގެ ރައީސަށް ލަފާ ދިނުމަކީ. އެ ގޮތުން އަޅުގަނޑުމެން މިހާރު މި ކޮމެޓީން ކޮންމެވެސް ވަރަކަށް ކަންތައްތަކެއް ނިންމަންޖެހިފައި މި ވަނީ. އެއީ ބައެއް މަޤާމު އުފެއްދުމާއި ބައެއް މަޤާމު އުވާލުމުގެ ކަންތައްތަކުގައި އަމީންޢާއްމު ކޮންމެވެސް އެއްޗެއް ވިދާޅުވުމަށް ބޭނުންފުޅު ވާތީ އަޅުގަނޑު އަމީންޢާއްމަށް ފުރުޞަތު އަރުވާނަން. 

ރައްޔިތުންގެ މަޖިލީހުގެ އަމީންޢާއްމު އަޙްމަދު މުޙައްމަދު ވާހަކަދެއްކެވުން:

މިއަދު އަޅުގަނޑު ބޮޑަށް މިއައީ ޕާލިމެންޓްރީ ސަރވިސްގެ ގަވާއިދުގެ އޮންނަ ގޮތުން ޕާލިމެންޓުރީ ސަރވިސްގެ ގަވާއިދުގައި މި އޮންނަނީ މަޖިލީހުގެ ރެޖިސްޓްރީ އަށް މަޤާމެއް އިތުރު ކުރާ ކަމަށް ވަންޏާ އަލަށް މަޤާމެއް އުފެއްދުން ނުވަތަ މަޤާމެއް އުވާލާ ކަމަށް ވަންޏާ އެ ކަމެއް ޢާއްމު ކޮމެޓީ އަށް ހުށަހަޅާ، ޢާއްމު ކޮމެޓީގެ ލަފާގެމަތިން އެކަން ކުރުމަށް މި އޮންނަނީ. އެހެންވީމާ، މިހާރު އަޅުގަނޑުމެންނަށް ބައެއް މަޤާމުތައް ނެތުމުން ކޮންމެވެސް ވަރެއްގެ ދަތިތަކެއް އެބަ ކުރިމަތިވޭ. ދެން އަޅުގަނޑުމެންގެ 3 ބޭފުޅަކު މިދިޔަ ހަފްތާގެ ތެރޭގައި ރިޓަޔަރ ކުރައްވާފައި ވަޑައިގެންފި. އެހެންވީމާ، އެ ބޭފުޅުން ތިއްބެވި މަޤާމުތަކަށް އަނެންހެން މީހުން ހަމަޖެއްސުމަށްޓަކައި ކޮންމެހެން އަދި ޢާއްމު ކޮމެޓީގައި އަދި ނުދެންނެވި ކަމުގައި ވިޔަސް ޢާއްމު ކޮމެޓީން މި ވަގުތުން މި ވަގުތަށް ވެސް އެބަ ބޭނުންވޭ ދެ ތިން މަޤާމެއް އުފެއްދުމުގެ ހުއްދަ ދެއްވަން. އެ ގޮތުން އަޅުގަނޑު މިއަދު ދަންނަވާލަން ބޭނުންވާ މަޤާމުތަކުގެ ތެރޭގައި ހެޑް އެޑްމިނިސްޓްރޭޝަންގެ މަޤާމު، ހެޑް ފޮރިން ރިލޭޝަންސް އެންޑް ޕްރޮޓޮކޯލުގެ މަޤާމާއި ދެން ހެޑް ސްޕީކަރސް ބިޔުރޯގެ މަޤާމާއި ދެން މަޖިލީހުގެ ގަވާއިދުގައި އަމީންޢާއްމުގެ މަސްއޫލިއްޔަތުގެ ތެރޭގައި އެބަ އޮވޭ ޕާލިމެންޓުރީ ރިޕޯޓަރުން ކަނޑައެޅުމުގެ ވާހަކަ. އެހެންވީމާ، އެކަން އަމީންޢާއްމަށް ކުރެވެން އަންނަނީ ގަވާއިދުގައި ބުނާ ގޮތުން މަޖިލީހުގެ ރައީސްގެ ހުއްދަ އާ އެކީގައި. ދެން ކޮންމެއަކަސް މިކަމަކީ ވަޒީފާ އެއް އިތުރުކުރަންޖެހޭ ކަމެއް ކަމަށް އަޅުގަނޑަށް ލަފާކުރެވޭތީވެ ޕާލިމެންޓްރީ ރިޕޯޓަރެއް ކަނޑައެޅުމުގެ ހުއްދަ ވެސް އެއީ ވެސް އޭނައަށް ވެސް މުސާރައަކާ އެއްޗެހި ދޭންޖެހޭނެ ކަންނޭނގެ. އެހެންވީމާ، އެ މަޤާމު ވެސް އިތުރުކުރުމުގެ ކަންތައް އަޅުގަނޑު ހުށަހަޅާލަން ކަމަށް އަޅުގަނޑު މި އައީ. ދެން މި ދެންނެވި މަޤާމުތަކަކީ މި ވަގުތުން މި ވަގުތަށް ވަރަށް ބޮޑަށް ބޭނުންވެފައިވާ މަޤާމުތަކެއް. މިހާރު އަޅުގަނޑުމެންގެ މިޑުލް މެނޭޖުމަންޓުގައި ތިބި ބޭފުޅުން ވެސް ވަރަށް މަދު. ހަމައެއާއެކީގައި ސެކްޝަންތައް ހެޑު ކުރައްވާނެ ބޭފުޅުންނެއް ވެސް މި ވަގުތަކު އެއް ނެތް. އެހެންވީމާ، އެ ބޭފުޅުން އެ ގޮތަށް ހަމަޖެހިފައި ނެތުމުގެ ސަބަބުން ވާ ގޮތަކީ އަޅުގަނޑަށް ވަރަށް ބޮޑު ބުރަތަކެއް އުފުލަން އެބަޖެހޭ. އެއީ މަޖިލީހުގެ ޖަލްސާ ފެށުނީއްސުރެ ޖަލްސާ ނިމެންދެން އެތެރޭގައި އަޅުގަނޑު އިންނަންޖެހޭ މީހަކަށް ވާތީވެ އަޅުގަނޑަކަށެއް އޯވަރރޯލުކޮށް އެހެން ދެންޖެހޭ ކަންތައްތައް އެ ދުވަހުގައި އެ ކުރަންޖެހޭ ކަންތައްތަކާ ބެހޭ ގޮތުން އަޅުގަނޑު ބަލަންޖެހޭ ބެލުންތަކެއް އަޅުގަނޑަކަށެއް ނުބެލޭ. އަދި އެ ކަންކަމެއް ނުވެސް ކުރެވޭ. މި ދެންނެވި މަޤާމުތަކުގައި އިސްކޮށް ހަރަކާތްތެރިވާނެ ބޭފުޅުން މި ވަގުތަށް ނެތީމަ. އެހެންވީމާ، ހަމަ އެ ވާހަކަ ދަންނަވާލާފައި މި މަޤާމުތައް ހަމަޖައްސައި ދެއްވާތޯ ހަމަޖެއްސުމުގެ ހުއްދަ ދެއްވާތޯ ދަންނަވާލަން ވެގެން. 

ރިޔާސަތުން ވާހަކަދެއްކެވުން:

އާދެ، ޝުކުރިއްޔާ އަމީންޢާއްމު. އަޅުގަނޑު މޫސާ މަނިކަށް ފުރުޞަތެއް އެބަ އަރުވަން. 

ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:

އެންމެ ފުރަތަމަ ކަމަކަށް އަޅުގަނޑަށް މަޢުލޫމާތު ލިބިފައި އޮތް ގޮތުން އެ މަޤާމުތަކަށް މީހުން ހޯދުމަށް އިޢުލާނުކޮށް މީހުން ސިޓީ ވެސް މި ތަނަށް ލާފައި ވަނީ. އެހެންވީމާ، ރައްޔިތުންގެ މަޖިލީހުން މި ޢާއްމު ކޮމެޓީގެ ރަޢުޔެއް ހޯދައިގެން ކަންކަން ކުރަންޏާ ރައްޔިތުން މަޖިލީސްގެ ރައީސަށް އަމީންޢާއްމަށް ކުރެއްވޭނެ ކަމެއް ނޫން މިހާރު ގަވާއިދުގައި އޮންނަ ގޮތުން. ތި ބޭފުޅުން އަމިއްލަފުޅަށް އިޢުލާނުކޮށްގެން މީހުން ހޯދާހަދާފައި އަޅުގަނޑުމެން ލައްވާ އެޕްރޫވުކޮށްލާފައި ބޭނުންވާ މީހެއް ނެގުން. އެ ގޮތަށް އެ ކަމެއް ކުރާކަށް އަޅުގަނޑުމެންނެއް ހުއްދަ އެއް ނުދޭނަން. އަޅުގަނޑުމެން ބޭނުން އަޅުގަނޑުމެންގެ އެޕްރޫވަލާ އެކުގައި އަލުން އޭތި އިޢުލާނު ކުރަންޖެހޭނީ ހަމަ. އެ ނޫން ގޮތަކަށް މިކަން ކުރީމަ ވާ ގޮތަކީ މި ތަނުގައި މާދަމާ ވެސް އަޙްމަދު ނުހުންނަވާނެ. އެކަމަކު އަޅުގަނޑުމެން 5 އަހަރު ދުވަސްވަންދެކަށް މި ތަނުގައި ތިބޭނެ. ދެން އަޅުގަނޑުމެން މި ޢާއްމު ކޮމެޓީގެ ބޮލުގައި ދެ ޕާޓީ އެއް މި އޮންނަނީ. އެއް ޕާޓީން އަނެއް ޕާޓީއަށް ކަންކަން ބްލޭމުކުރަމުން ދާ ދުވަސްވަރެއްގައި މާދަމާ ކަންނޭނގެ އަޅުގަނޑުމެންނާ ދިމާލަށް މީޑިޔާގައި އެ މީހުން އެއްޗެހި ގޮވަން ފަށާނީ. އަޅުގަނޑަށް ހަމަ ކުރީދުވަހު ވެސް އެ ވާހަކަ ދެންނެވިން އަޅުގަނޑުމެން މި ކޮމެޓީ އުފެއްދި ފަހުން މި ގަވާއިދު އުފެދުނު ފަހުން މި ތަނުގައި ބިޑުކޮށްގެން އެސްޓާރސް އަށް ދީގެން ކޮންމެވެސް މަސައްކަތްތަކެއް ހިންގާ، ވަރަށް ގިނަ ކަންތައްތައް އެބަ ހިނގާ. އެކަމަކު ގަވާއިދުގައި ބުނާ ގޮތުން ޕާލިމެންޓްރީ ސަރވިސްގެ ހުރިހާ ކަމެއް ހިންގަންޖެހޭ ތަނަކީ މިހާރު މީ. އަޅުގަނޑު ބޭނުންވޭ މިހާރު މި ތަނުގައި މުވައްޒިފުން ތިބި ވަރާއި ހައިރާކީ އޮތް ގޮތެއް ބަލައިލަން. އޭގެ މަޢުލޫމާތެއް އޮތިއްޔާ އަޅުގަނޑުމެންނަށް އެ ޖުމްލަ ޓޯޓަލް ޖުމްލަ މުވައްޒިފުންނާ އެކަން އޮތް ގޮތެއް ބަލާފައި ނޫނިއްޔަކާ ނުދެވޭނެ. ދެން ކުރީދުވަހު ވެސް މި ތަނުގައި އަމީންޢާއްމުގެ ނައިބު އުވާލާ ވާހަކަ ދެއްކީމަ ވެސް މި ކޮމެޓީން އޮތީ އެކަން ހަމަ ނުލާހިކު ބޮޑަށް ދެކޮޅު ހަދާފައި. ޚާއްޞަކޮށް ޑީ.އާރު.ޕީގެ އިލްހާމުމެން ހަމަ ވަރަށް ބޮޑަށް ދައްކަވާފައި އޮތީ. އެހެން މީހަކު ނިކަމެތި ކޮށްލާފައި ބޭރުކޮށްލައިގެން ނުވާނޭ. އެހެންވީމާ، ބޭރުކުރެވޭނެ އުސޫލަކާއި އެކަން ހިނގާ ގޮތަކާ ވެސް ވާހަކަ ދައްކާލަން އެބަ ބޭނުންވޭ. ދެން ތި އުފައްދަވަން ބޭނުންވާ 3 މަޤާމު މި އޮންނަނީ، ކޮބާ ޖުމްލަ މުވައްޒިފުންގެ އަދަދަކީ؟ ތިއެއް ނޫން. މި ތަނުގެ ޖުމްލަ މުވައްޒިފުންގެ އަދަދު އަޅުގަނޑުމެން ބޭނުންވޭ. އޭރަށްތާ މި ތަނަށް ލިބޭ ލާރިއަކާއި މި ތަނަށް ދެކޮޅުޖެހޭ ގޮތަކާ އެއްޗެހި އެނގޭނީ. އަޅުގަނޑު އެހެން މި ދެންނެވީ އިހަށް ދުވަހަކު މި ތަނަށް ޗައިނާގެ ކޮންމެވެސް ބަޔަކު އަތުވެއްޖެ ދަޢުވަތަކަށް. އައިސްގެން މި ތަނުގައި އުޅެފައި ހިނގައްޖެ ހަމަ ނުލާހިކު ބޮޑެތި ޚަރަދުތަކާ އެއްޗެހިކޮށްފައި. އަޅުގަނޑުމެންގެ ކޮމެޓީއަކަށް ނޭނގެ. މާދަމާ ކަންނޭނގެ މި ތަނުގެ ބަޖެޓު ހުސްވެގެން އެ ވާހަކަ ދައްކާއިރުގައި ސަރުކާރުން ބުނާނެ މި ތަނަށް ދީފައި އޮންނަ ބަޖެޓު ހުސްވެގެން ދިޔައިއްޔޭ. އެހެންވީމާ، ކަންތައްތައް މިހާރު ކުރިއަށް ޕްލޭން ކުރެވޭ ކަމަށް ވަނީ ވިއްޔާ މިހާރު އެނގެންޖެހޭ. ސިޔާސީ ޕާޓީތަކަށް ފުރުޞަތު ދިނުމުގެ ގޮތުން އުސޫލެއްގެ ގޮތުން ދަތުރުތައް ހަމަޖެހިގެން ދާއިރު އިއްޔެގައި އަޅުގަނޑަށް އަޑު އިވުނީ ރިއޯޑިޖެނެއިރޯ އަށް ވަޑައިގަންނަވާ ބޭފުޅުންނާ ދޭތެރޭގައި ވެސް ކަންތައް ހިނގައިދިޔަ ގޮތަށް ބަލާއިރު ޑީ.އާރު.ޕީ މީހުންނަށް ހަމަ ޢާއްމުކޮށް މި ތަނުން ފުރުޞަތު ލިބޭތީވެ އެ މައްސަލަ އެމް.ޑީ.ޕީ މީހުން އެބަ ޖައްސާ. އަޅުގަނޑަށް އެކަން މި އެނގެނީ  އެމް.ޑީ.ޕީ ގެ ޕާލިމެންޓު ގުރޫޕުގެ ލީޑުކުރަން އަޅުގަނޑު އިންނާތީވެ. އެހެންވީމާ ތަންކޮޅެއް  ރަނގަޅު ރޫހެއްގައި މި ކޮމިޓީ އާ ވާހަކަ ދެއްކީމަ އަޅުގަނޑުމެން ވެސް ދެ ޕާޓީން މިތާ މި ތިބެނީ ހަމަ. ބޮޑު ދެ ޕާޓީ އާއި ކުދި ޕާޓީތަކަށް ވެސް އިޙުތިރާމުކޮށްގެން ކުރިއަށް ގެންދަންވާނީ. މަޖިލިސްގެ ކަންތައްތައް ކުރީގައި ސަރުކާރު ހިނގި ގޮތަށް މި ބުނީ މިހާރު ވެސް ސަރުކާރު ތެރޭގައި އަތޮޅު އޮފީސްތަކާއި ކައުންސިލަރުން ކަންތައް ކުރާ ގޮތަކަށް މިތާ މަޖިލީހުގައި ކަންތައް ކުރާކަށް އަޅުގަނޑެއް ފުރުޞަތެއް ނުދެވޭނެ. އެހެންވީމާ، އަޅުގަނޑުމެންނަށް ގެނެސްދެއްވާ ކޮން ގަވާއިދަކުން ކާކަށް ބާރުލިބިގެންތޯ އޭތި އިޢުލާނު ކުރައްވާފައި ވަނީ. އެކަން ވެސް ބަލައިލާފައި ދެން އަޅުގަނޑުމެން މިއަށް ގޮތެއް ނިންމާނީ. އެކަމަކު ތި މަގާމުތައް އެއީ އޮންނަންޖެހޭނެ ތަނެއް ކަމަށް އަޅުގަނޑުމެން ކަނޑައަޅައިދޭނަން. އެއީ ހަމަ ބޭނުން ކަމެއް. އެހެންވީމާ އެ ވާހަކަ ދަންނަވާލީ. ހަމަ އެއާއެކީގައި އަޅުގަނޑު ބޭނުންވޭ މުސްކުޅިކޮށްފައި ބޭރު ކުރި މީހުންނަށް ޖުމްލަ ކިހާވަރެއްތޯ މި ތަނުން ދެނީ. އަޅުގަނޑަށް އިނގޭ ވަރަށް ބޮޑު އަދަދެއްގެ ފައިސާ އެ މީހުންނަށް ދޭންޖެހޭ ބައެއްކަން އެއީ. އޭގައި ވެސް މަޢުލޫމާތެއް ގެނެސްދޭން ވެއްޖިއްޔާ އަނެއްކާ މި ތިން މަގާމަކީ މިހާރު މީގައި މި އޮތީ މ ިމީހުންނަކީ މި ތަނުގެ އިދާރީކޮށް މި ދެންނެވީ މެއިންޓަނަންސް އާއި މި ކަންކަމުގައި އުޅުނު މީހުން. މި މީހުން މި ތަނުން ނިކުމެގެން ގޮއްސިއްޔާ އަޅުގަނޑުމެންނަށް ވަރަށް ދަތިވާނެ. މި ތަނުގެ ޑޭ-ޓު-ޑޭ ކުރަންޖެހޭ މަސައްކަތްތަކަށް. އެހެންވީމާ މިހާރު އެޑްމިނިސްޓްރޭޓަރ ތި ބޭފުޅުން މިހާތަނަށް މީހަކަށް އިޢުލާނުކޮށްފައި. އޭތި އަޅުގަނޑުމެންނަށް ހުއްދަ ދެވިދާނެ އެކަން ކުރާށޭ ކިޔާފައި. އެކަމަކު މި ދެ މަގާމު އަޅުގަނޑުމެންނަށް ހަމަ ނަގަންޖެހޭނީ. މި ބުނީ މިހާރު އެ އޮތީ ކޮށްފައޭ އަޙުމަދު. ދެން މީގެފަހުން ނުކޮށް އަނެއްކާ ކޮށްފައި އޮތިއްޔާ އަޅުގަނޑުމެންނަށް ރަސްމީކޮށްދެވިދާނެ އެހެންނު ދޯ ވާނީ ޢާޒިމް. އިތުރަށް އަނެއްކާ މި ބުނީ ވަގުތު ނުލާ. އެހެންވީމާ އެކަން ފުރަތަމަ އަޅުގަނޑުމެން ނުކުރުމަށް އަންގަން ބޭނުން ވަނީ. އަޅުގަނޑުމެންނާ ވާހަކަ ދެއްކީމަ އަޅުގަނޑުމެން މި ތިބެނީ ހަމަ ކޮށްދޭ ގޮތަށް. އަޅުގަނޑުމެން މި ތަނުގައި ހިފަހައްޓަންޖެހޭ ކަމެއް ވަކި މި ކޮމިޓީއަކު ނުވެސް އޮންނާނެ.

ވެލިދޫ ދާއިރާގެ މެންބަރު ޢަލީ މުޙައްމަދު ވާހަކަދެއްކެވުން:
އަޅުގަނޑު އަސްލުގައި ކުޑަ އެއްޗެއް ސާފުކޮށްލަން ބޭނުންވަނީ. ތިން ދާއިރާއެއްގެ މިހާރު ހިންގާ ތިން ދާއިރާއެއްގެ އޭގެތެރޭގައި ފޮރިން ރިލޭޝަންސް އާއި އެޑްމިނިސްޓްރޭޝަނަށް ވެސް ހެޑެއް ލުމާއި ދެން އައިސް މީޑިޔާ ބައި. މިތިން ބަޔަށް އިސްމީހުން ލާއިރުގައި މިހާރު އޮގަނައިޒިންގ ޗާޓު ބުނާ ގޮތުން ވެއްޖިއްޔާ އެބަ އޮތް ގާތްގަނޑަކަށް ތަފާތު ހަތަރު ފަސް ސެކްޝަނެއް އެބަ އުޅޭ މީގައި. އެހެންވީމާ، އެހެންތަންތާނގައި ހެޑުން ލެވިފައި ތިބިތޯ އިސްކޮށް ހިންގާ މީހުން ތިބިތޯ ބަލައިލުން ސާފުކޮށްލަން ބޭނުން ވަނީ. 

އަމީންޢާއްމު ވާހަކަދެއްކެވުން:
މިހާރު ސްޕީކަރސް ބިއުރޯ ހެޑުކުރާނެ މީހަކު ނެތް އިނގޭތޯ. އަސްލުގައި ސްޕީކަރސް ބިއުރޯ މިހާތަނަށް ހިނގަމުން މި ދިޔައީ އަޅުގަނޑު ބެލުމުގެ ދަށުން. އެހެންނަމަވެސް މިހާރު މި ވާގޮތަކީ ހެނދުއްސުރެ ގޮސް މެންދުރު ޖަލްސާ ނިމެންދެން އަޅުގަނޑު އެތެރޭގައި އިންނަންޖެހޭތީވެ އަޅުގަނޑަކަށެއް ބިއުރޯގެ ކަންތައްތައް ދުވަހުން ދުވަހަށް އެ ކުރަންޖެހޭ ކަންތައްތައް ބަލާ އެ ކަންކަން ރިޕޯޓު ކުރެވޭ ގޮތެއް ނުވޭ. އެހެންވީމާ ކޮންމެހެންވެސް ހެޑު ބިއުރޯ އެއް އެބަ ބޭނުންވޭ. އެހެންވީމާ، އެ ބަޔަށް އަޅުގަނޑުމެން މީހަކު ބޭނުންވާނެ. ދެން ސެކިއުރިޓީ ޑިޕާޓުމަންޓުގެ ހެޑަކަށް އަންނާނެ ސަރޖެންޓު އެޓު އާމެއް ހަމަޖެހުނީމަ އެ ބޭފުޅަކު އެ ކަމަށް އެޓެންޑު ކުރައްވާނެ. އެއީ އަޅުގަނޑުމެން މި ކޮމިޓީންނެއް ނޫން އެ ބައި ހަމަޖައްސަނީ މަޖިލީހުން ހަޖައްސަވާ މަގާމެއް ސަރޖެންޓު އެޓު އާމުސްގެ މަގާމަކީ. ދެން ފެސިލިޓީޒް އެންޑް މެއިންޓަނަންސް ޑިޕާޓްމަންޓު. މިބައި ހެޑުކުރައްވަން މިހާތަނަށް ހުންނެވީ މައްލާ. މިހާރު މައްލާ ރިޓަޔަރ ކުރެއްވީ. އެހެންވީމާ، މި ބައިގައި މިހާރު ހެޑުކުރައްވާނެ ބޭފުޅަކު ނުހުންނަވާނެ. ދެން ފޮރިން ރިލޭޝަންސް އެންޑު ޕްރޮޓަކޯލް ޑިޕާޓްމަންޓު. މިބައި ހެޑުކުރައްވަމުން މިހާރު ވެސް ގެންދަވަނީ މުޙައްމަދު ރަޝީދު. މުޙައްމަދު ރަޝީދު މިބައި ހެޑްކުރައްވަމުން ގެންދަވަނީ އެއީ ފޮރިން ރިލޭޝަންސް އެންޑް ޕްރޮޓޮކޯލް ޑިޕާޓްމަންޓު. ދެން ސްޕެޝަލް ޕްރޮޖެކްޓްސްގެ ގޮތުގައި އަޅުގަނޑުމެން އެނގިވަޑައިގަންނަވާނެ ވަރަށް ދެތިން އަހަރު ވެއްޖެ ކަންނޭނގެ އާ ބިލްޑިންގެއް ހެދުމުގެ މަޝްރޫޢެއްގައި އުޅޭތާ. ދެން އެ މަޝްރޫޢުގެ ކަންތައް ހޭންޑުލް ކުރެއްވުމަށާއި އެ ތާނގައި އަނެއްހެން މަސައްކަތެއް ހިނގާ ތަނެއް ނޫން އެއީކީ މި ވަގުތަކަށެއް. އެ މަސައްކަތް ހިންގަންވާއިރަށް އެ ތަނަށް ބޭނުންވާނެ ކަމަށް ލަފާކޮށްފައި އަޅުގަނޑުމެން ބާއްވާފައި އޮތް އެއްޗެއް އެއީ. ދެން ޕާލިމެންޓްރީ އެންޑު ލީގަލް އެފެއަރޒް ޑިޕާޓްމަންޓު. ޕާލިމެންޓްރީ އެންޑު ލީގަލް އެފެއަރޒް ޑިޕާޓްމަންޓު ޙަޤީޤަތުގައި އެ ބައި މިހާރު ވެސް މި އޮންނަނީ އަޅުގަނޑުގެ ބެލުމުގެ ދަށުގައި. ދެން އަޅުގަނޑު އެބައި މިހާރު ވެސް ބަލަހައްޓަވަމުން މި ގެންދަވަނީ. ދެން އުސޫލެއްގެ ގޮތުން ޕާލިމެންޓުތަކުގައި މަސައްކަތްކުރާއިރު ސެކެޓްރީ ޖެނަރަލަކީ އެއްވެސް ޑިޕާޓްމަންޓެއް ހެޑު ކުރައްވާ މީހެއް ނޫން. ސެކެޓްރީ ޖެނަރަލަކީ އޯވަރރޯލުކޮށް ހުރިހާ ޑިޕާޓްމަންޓެއްގެ ކަންތައްތައް އަނެއްހެން ބަލަމުން ގެންދާ މީހެއް. އެކަމަކު ވަކި ޑިޕާޓްމަންޓެއް ހެޑު ކުރާ ގޮތަކަށް ހުންނަ މީހެއް ނޫން. އެހެންވީމާ، މިހާރު އަޅުގަނޑު އެޑިޕާޓްމަންޓުގެ ހެޑަކަށް ހުއްޓަސް ޙަޤީޤަތުގައި އެޑިޕާޓްމަންޓަށް ވެސް ހެޑަކު ހުންނަންޖެހޭނެ. ދެން ފައިނޭންސް ޑިޕާޓްމަންޓުގެ އިސްކޮށް ހުންނަވަނީ އިބްރާހީމް ރަޝީދު. މިހާރު އޭގައި މި ވާގޮތަކީ ބިއުރޯއަކީ ސީދާ ސްޕީކަރ އާއި ޑެޕިއުޓީ ސްޕީކަރ އާއި ސެކެޓްރީ ޖެނަރަލްގެ މަސައްކަތަށް އެޓެންޑު ކުރާ ތަނެއްގެ ގޮތުގައި މިހާތަނަށް ޢަމަލުކުރެވިފައި އިނީ. އެހެންވީމާ ބިއުރޯ އެދޭތެރެއަށް ވެދެފައި އެ އިންނަނީ. އޭގައި ވެފައި އިންނަ ގޮތަކީ ބިއުރޯ ބަލަހައްޓަވަމުން ގެންދަނީ މިހާތަނަށް ސެކެޓްރީ ޖެނަރަލް ކަމަށް ވާތީ. އެހެންވީމާ ސެކެޓްރީ ޖެނަރަލުގެ ދަށުގައިތާ ޑެޕިއުޓީ ސެކެޓްރީ ޖެނަރަލް ހުންނަވާނީ. އެހެންވީމާ  ޑެޕިއުޓީ ސެކެޓްރީ ޖެނަރަލެއް ނޫން މިހާތަނަށް ބިއުރޯ ބަލަހައްޓަވަމުން ގެންދެވީކީ. މިހާތަނަށް ވެސް ބިއުރޯ ބަލަހައްޓަވަމުން ގެންދަވަނީ ސެކެޓްރީ ޖެނަރަލްގެ ބެލުމުގެ ދަށުން.

ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:
އަޅުގަނޑުގެ ހުށަހެޅުމެއް އެބަ އޮވޭ އިނގޭތޯ. އަޅުގަނޑުމެންނަށް ފެންނަނީ މިހާރު މަޖިލީހުގައި މިހާރު ކަންކަން މި ހިނގާ ގޮތަށް ބަލާއިރުގައި ޑެޕިއުޓީ ސްޕީކަރާއި އެއް ލެވެލެއްގައި މައިނޯރިޓީ ލީޑަރާއި މެޖޯރިޓީ ލީޑަރ މީގެތެރެއަށް ލައިދޭން. އަޅުގަނޑުމެންގެ މުޅި މައިގަނޑު އޭރަށް ބޮޑު ދެ ޕާޓީއަށް އިނގިގެން ދެއްތޯ ހުރިހާ ކަމެއް ވެސް މި ތަނުގައި ދާނީ. ވާހަކަ އަކީ މި ތަނުގެ ސީނިއަރ ލެވެލްގެ މީޓީންގ އެއް އޮވެއްޖިއްޔާ މެޖޯރިޓީ ލީޑަރާއި މައިނޯރިޓީ ލީޑަރ ބައިވެރިކޮށްގެން ކަންކަން ކުރަން ނިންމާފައި އޮތިއްޔާ ވަރަށް ބޮޑަށް ފަސޭހަވާނެ. އެއީ އަޅުގަނޑުމެން މިހާރު އެނގިވަޑައިގަންނަވާނެ ކަންނޭނގެ ރައީސް އަންގަވާފައި އެބައޮތް ސަރުކާރަށް މި މަގާމުތަކަކީ ދައުލަތުގެ ވަޒީރުން ފެންވަރުގެ މަގާމުގެ ގޮތުގައި ހަދަން. އެކަހަލަ ކޮންމެވެސް ވާހަކަ އެއް ދެކެވޭ އަޑު އެބަ އިވޭ. އެެހެންވީމާ އެ ނޫނަސް ވާހަކައަކީ މި ތަނުގެ ހައިރާކީގައި އެންމެ އިސްކޮށް ތިބޭ ބައެއްގެ ގޮތުގައި އަޅުގަނޑުމެން ކަމެއް ޖެހިގެން މަޖިލީހުގެ ކަމެއް ނިންމާއިރުގައި އޭރެއްގެ އޮންނަ މެޖޯރިޓީ ލީޑަރާއި މައިނޯރިޓީ ލީޑަރަށް ތިބިއްޔާ ބޮޑު ދެޕާޓީގެ ތަޅާފޮޅުމާ ހުރިހާ އެއްޗަކަށް ވަރަށް ފަސޭހަވެގެންދާނެ. އަދި ކޮންމެ މީހަކު އިނަސް. އަޅުގަނޑު މިއަދު އެ މަގާމުގައި އިނޭ އެހެނެއް ނޫން މި ދެންނެވީ. މުސްތަގުބަލުގައި ރައްޔިތުންގެ މަޖިލިސް އެކުލެވިގެންވާ ގޮތަށް ސްޕީކަރ އިނދެފައި ޑެޕިއުޓީ ސްޕީކަރ އިނދެފައި މެޖޯރިޓީ ލީޑަރާއި މައިނޯރިޓީ ލީޑަރު ދެން ސެކެޓްރީ ޖެނަރަލް ދެން ޑެޕިއުޓީ އެއް ހުންނަންޏާ ޑެޕިއުޓީ އެއް. އެއީ އަޅުގަނޑުމެން އެކްޒެކެޓިވް މީޓިން. އެހެންވީމާ، މިއަށް ބޯޑު މީޓިންގ އެއް ބޭއްވޭ ކަމަށް ވަންޏާ ކޮންމެ އިރެއްގައި މެޖޯރިޓީ ލީޑަރާއި މައިނޯރިޓީ ލީޑަރާ ބައިވެރިވުން. އެ ބޭފުޅުންގެ ޒިންމާއަކީ ޕާޓީގެ މަސައްކަތްތައް މިތާ އެތެރޭގައި ކުރުންތާ. އެކަމަކު މި ދެންނެވި ގޮތަށް ހައިރާކީ އަށް އެ ބޭފުޅުން އިތުރުކޮށްލަން އަޅުގަނޑަށް ފެނޭ. ދެން ކޮންމެހެން އަޅުގަނޑަކަށް ނުފެނޭ މި ތަނުގައި ފުލޯޔަށް ގެންދަންޖެހޭ އެއްޗެއް ކަމަކަށެއް. ރައީސް އޭތި ނިންމާލެވިދާނެ.

ރިޔާސަތުން ވާހަކަދެއްކެވުން:
އާދެ އިތުރު ހުށަހެޅުންތައް އަޅުގަނޑަށް ހީވަނީ އަމީންޢާއްމުގެ އަޅުގަނޑުމެންނަށް އެ ވިދާޅުވެ ދެއްވީމާ، އިތުރު ހުށަހެޅުންތަކައިގެން ކުރިއަށް ދާން. ޢަލީ ޢާޒިމް. އަޅުގަނޑު އިހަށް އަމީންޢާއްމަށް ފުރުޞަތު އަރުވާނަން. އަމީންޢާއްމު ހުށަހަޅާ ނިމުނީމަ ދެން މެންބަރުންގެ ހުށަހެޅުންތަކަށް ދާން އަޅުގަނޑު ދަންނަވަން. ޝުކުރިއްޔާ.

އަމީންޢާއްމު ވާހަކަދެއްކެވުން:
އާދެ، ޢަލީ މުޙައްމަދު އޭރުގައި ސާފުކޮށްދިނުމަށް އެދި ވަޑައިގެންނެވި ކަންކަން ސާފުކޮށްލަ ދެވޭތޯ އަޅުގަނޑު މި ބަލަނީ. ދެން ފައިނޭންސް ޑިޕާޓްމަންޓު އަޅުގަނޑު ދަންނަވާލީ އިބްރާހީމް ރަޝީދު ހެޑުކޮށް ހުންނަވަނީ މިހާރު. ދެން އެޑްމިނިސްޓްރޭޝަން އެންޑު ހިއުމަން ރިސޯސް ޑިޕާޓްމަންޓުގެ ހެޑުކޮށް ހުންނެވީ ރަމީޒު. ދެން ރަމީޒު މިހާރު ރިޓަޔަރ ކުރެއްވީ. އެހެންވީމާ މިހާރު އެޑިޕާޓުމަންޓުގައި ހެޑެއް ނުހުންނަވާނެ. ލައިބްރަރީ އެންޑު ރިސަރޗް ޑިޕާޓްމަންޓާއި މީޑިޔާ ޕަބްލިކް ރިލޭޝަންސް އާއި އާކައިވްސް އާއި މިބައިތަކާއި ދެން އައިސީޓީ ޑިޕާޓްމަންޓު މިހާރު ބަލަހައްޓަވަމުން މި ގެންދަވަނީ ޕާލިމެންޓްރީ އެޑިއުކޭޝަނާ އެކީގައި އެ ބައިތައް މިހާރު ބަލަހައްޓަވަމުން މި ގެންދަވަނީ ޑެޕިއުޓީ ސެކެޓްރީ ޖެނަރަލް ޑޮކްޓަރ އަލީ ޝަމީމް. މި ދެންނެވީ މިހާރު ޑިޕާޓްމަންޓު ހެޑްސް އަޅުގަނޑުމެންގެ ތިބި ގޮތާއި އަދި މަދުވެފައިވާ ތަންތަނުގެ ވާހަކަ މި ދަންނަވާލީ.

ރިޔާސަތުން ވާހަކަދެއްކެވުން:
ޝުކުރިއްޔާ އަމީންޢާއްމު. ޢަލީ މުޙައްމަދުގެ ސުވާލުތަކަށް ޖަވާބު ލިބިއްޖެ ކަމަށް އަޅުގަނޑު ހީކުރަން. އިތުރު ސުވާލެއް ނެތް ކަމުގައި ވާނަމަ އަޅުގަނޑު ޢަލީ ޢާޒިމަށް ފުރުޞަތެއް އަރުވާނަން.  
މެދުހެންވޭރު ދާއިރާގެ މެންބަރު އަލީ ޢާޒިމް ވާހަކަދެއްކެވުން:

އާދެ ޝުކުރިއްޔާ. އަޅުގަނޑު ހަމަ ފުރަތަމައިނުން މޫސަ ހުށަހެޅި ހުށަހެޅުމަށް އެއަށް ތާއީދުކޮށްފައި ދަންނަވާލަން އެކަމަކު މޫސަގެ ވާހަކައިގެ ވަކި ޕާޓީއަކަށް ނިސްބަތްކޮށްފައި ވަކި ކަންތަައްތަކެއް މަޖިލީހުގެ ރައީސް އާއި ނުވަތަ މަޖިލީސް ތެރެއިން ކުރާ ވާހަކަ އަޅުގަނޑު ވަރަށް ބޮޑަށް ކުށްވެރިކުރަން. އަދި އަޅުގަނޑުހަމަ ގަބޫލެއް ނުކުރަން އެކަހަލަ ކަންތައްތައް އެހެން ހިނގާފާނެ ކަމަށް. ޙަޤީޤަތާ އެއްގޮތަށް ބަރާބަރަށް ދައްކާލުމަކީ ހަމަ  ރަނގަޅު ވާހަކަ އަކަށް ވާނެ ކަމަށް އަޅުގަނޑު ހީކުރަނީ. ދެން އަޅުގަނޑުމެންނަށް މަޖިލީހުން ލިބޭ ޚިދުމަތްތައް އިނގޭތޯ ލިބިމުގައި އަޅުގަނޑު ގަބޫލުކުރާ ގޮތުގައި އަމީންޢާއްމު ދެންމެ ހުށަހަޅާލި ވަޒީފާތައް ނޫނިއްޔާ ކަންތައްތައް އެބަ ކޮށްދޭންޖެހޭ. މޫސަ އެ ވިދާޅުވިހެން މިސާލަކަށް ކުރިން އިޢުލާނުކޮށްފައި އޮވެއްޖެއްޔާ މިހާރު އަނެއްކާ ޕްރޮސެސް ލަސްވެގެން މާ ބޮޑަށް ހިގައިދާނެތީވެ އެބަ އަޅުގަނޑުމެން ވިސްނާލަންޖެހޭ މަސައްކަތްތައް ވަރަށް ބޮޑަށް ހުއްޓިފައި. އިއްޔެވެސް ސައިކޮޓަރި އަށް އެއަރކޯނުން ވެސް ފެން ވެސް ފައިބަނީ. އަދިވެސް އެހެންކަހަލަ ކަންތައްތައް އެބަހުރި ކުރަން. އަޅުގަނޑުމެންނަށް އުނދަގޫވެދާނެ ކަހަލަ ކަންތައްތައް މަޖިލީހުގެ ތެރޭގައި އިދާރީކަންތައްތައް ވެސް އަޅުގަނޑު ދަންނަވާނީ އިންޓަރނޭޝަނަލް ރިލޭޝަންސްގެ ކަންތައްތައް ވަކިން ޚާއްޞަކޮށް ފަހަތަށް ޖެހިއްޖެއްޔާ އަޅުގަނޑުމެންނަށް ވަރަށް އުނދގޫވާނެ އެހެން ޤައުމުތަކާއި އޮންނަ ގުޅުން ބާއްވަން. މި ކަހަލަ ކަންތައްތަކާ ހެދި އަޅުގަނޑު ވަރަށް ގަބޫލުކުރަން މިހާރު މިހުށަހެޅިފައި އޮތް ގޮތަށް. މިއަށްފަހު އެހެންނަމަވެސް މޫސަ ވިދާޅުވިހެން އެކަހަލަ އެއްވެސް ކަހަލަ ކަމެއް ކުރަންވާނީ މި ކޮޅުން ކަމަށް އަޅުގަނޑު ގަބޫލުކުރާތީ ދަންނަވާލީ. 

ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:
އަޅުގަނޑު ކުރީފަހަރު އަޅުގަނޑުމެން މިދިޔަ މަޖިލީހުގައި މީހުންގެ މުސާރަތައް ހެދިއިރުގައި އަޅުގަނޑުމެން ވަރަށް ބޮޑުކޮށް އަދަދު ޖެހިފައި ހުރީ މުސާރަތަކަށް. އެހެންވީމާ އަލަށް މި ދެންނެވީ މި ރަމީޒު ހުންނެވި މަގާމަށާއި އަދި ޖަމީލުގެ މަގާމަށާއި މައްލާ ހުންނެވި މަގާމުގެ މުސާރަ އަލުން މުރާޖަޢާ ކޮށްލުމަށްފަހުގައި އިޢުލާނު ކުރިއްޔާ ރަނގަޅުވާނެ ވާނެ. ވަރަށް ބޮޑެތި މުސާރަތައް. އޭގެ މައްސަލަ އެބަ އުޅޭ މަޖިލީހުގެ އިދާރީ މުވައްޒަފުންގެ ތެރޭގައި މިހާރު. އެހެންވީމާ އޭތި ރަނގަޅުކޮށްލަން ޖެހޭނެ ކަމަށް އަޅުގަނޑު އުއްމީދުކުރަން. މި ތިން މަގާމެއް އަދި އިޢުލާނެއް ނުކުރަން ދެއްތޯ.  މިތިން މަގާމު އިޢުލާނު ކުރައްވައިފިތަ؟ އިބްރާހީމް ރަމީޒު އެއީ ހެޑުތޯ. (ވަގުތުކޮޅަކަށްފަހު). އާދެ އަޅުގަނޑުގެ ހުށަހެޅުމެއް މިހާ ތަނަށް ކުރިމަތިލާ މަޖިލީހުގެ އިދާރާ އިން އިޢުލާނުކޮށްފައި ހުރި ކަންކަމަކީ މަޖިލީހުގެ އިދާރާ އަށް ބޭނުން މަގާމުތަކަކަށް ވާތީވެ މިހާތަނަށް ކުރިމަތިލާފައި ހުރި މަގާމުތަކުގެ ތެރެއިން އިއުލާނުކޮށްފައި ހުރި މީހުންގެ ތެރެއިން ޚާއްޞަކޮށް އެޑްމިން ދާއިރާ އަށް ބޭނުންފުޅުވެ ވަޑައިގަންނަވާތީ ހެޑު އޮފް އެޑްމިނިސްޓްރޭޝަނާއި ދެން ފޮރިން ރިިލޭޝަނާ. އެ ދެ މަގާމަށް މާދަމާ ވެސް އަޅުގަނޑުމެން މި ތިބީ ހަމަޖައްސައި ދޭން. އެކަމަކު އަޅުގަނޑުމެންނާ ހަމައަށް ކުރިމަތިލާފައި ތިބި މީހުން އިންޓަވިއު ކުރަން ގެނެސްދެއްވީމަ އަޅުގަނޑުމެން ނިންމައިދޭނަން. ދެން އިތުރަށް އަޅުގަނޑުމެން ހުށަހަޅާލަން މީވެސް ހުށަހެޅުމެއް. ދެން އިތުރަށް ހުށަހަޅާލަން މިހާރު މި ތަނުން މި ހުސްވެފައިވާ މެއިންޓަނަންސާއި އަދިި އެޑިޕާޓްމަންޓުގެ ހެޑަކަށާއި އެ ދެ މަގާމަށް ހަމަ އަވަހަށް މީހަކު ޢައްޔަންކުރުމަށް. ދެން އަޅުގަނޑުމެން ޗުއްޓީ އަށް ދާނީ މަޖިލިސް ޗުއްޓީ އަށް ދިޔަކަމުގައި ވީނަމަވެސް ކޮމިޓީން ޗުއްޓީ އެއް އަޅުގަނޑުމެން ނަގާނީ އެ ދަމަގާމުގެ ކަންތައް ނިންމައިދީފައި. އެހެންވީމާ، ތިން ދުވަހުގެ މުހުލަތެއްގެ ތެރޭގައި މީހުން ކުރިމަތިލާން އިޢުލާނުކޮށްލަ ދެއްވުން އެދޭ ވާހަކަ ދަންނަވާލަން. 

ރިޔާސަތުން ވާހަކަދެއްކެވުން:
އާދެ އަޅުގަނޑު ޢަލީ މުޙައްމަދަށް ފުރުޞަތެއް އަރުވާފައި ޢާޒިމަށް ފުރުޞަތު އަރުވާނަން. އަލީ މުޙައްމަދު ފުރުޞަތު ދޫކޮށްލެެއްވީ. ޢަލީ ޢާޒިމް.

މެދުހެންވޭރު ދާއިރާގެ މެންބަރު ޢަލީ ޢާޒިމު ވާހަކަދެއްކެވުން:

މޫސަ ހުށަހެޅުއްވުމަށް ހަމަ ތާއީދުކޮށްލައްވަން. އެ ހުށަހެޅުއްވި ހުށަހެޅުމަށް. 

ރިޔާސަތުން ވާހަކަދެއްކެވުން:
އެހެންވީމާ އެންމެ ހުށަހެޅުމެއް މި އޮތީ ވެސް. އެހެންވީމާ އެއްވެސް މެންބަރަކު އިޢުތިރާޟު ނުކުރައްވާތީ އެ ގޮތަށް މި ކޮމިޓީން ނިންމީ ކަމަށް ބަލައިފިން. (ވަގުތުކޮޅަކަށްފަހު) އާދެ މޫސަ.

ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:
މެއިންޓަނަންސް ބައިގެ ޑިރެކްޓަރުގެ މިހާެރު އޮތް މުސާރަ އަޅުގަނޑު ހުށަހަޅަން ކުޑަކުރަން. އެއީ މުސާރަ އަކީ 10 ހާސް ރުފިޔާ ކަމަށް. އިތުރު ގަޑި އާއި އެހެން އިލަވެންސްތައް ޖުމްލަ ގޮތެއްގައި 5 ހާސް ރުފިޔާ އަށް ހަދަން. ދެން އޭގެފަހުން މި ތަނުގެ ކުރީގައި މެއިންޓަނެންސްގެ އެހީތެރިއަކަށް މަޑުކުރައްޗޭ. (ވަގުތުކޮޅަކަށްފަހު) އަޅުގަނޑު ހުށަހަޅަން ސީނިއަރ ސްޕަވައިޒަރުގެ މަގާމު ވެސް މިހާރު ހުރި މަގާމަށް ބަލާފައި ސީނިއަރ ސްޕަވައިޒަރުގެ މުސާރައަކީ 12 ހާސް ރުފިޔާ ކަމުގައި ހަމަޖައްސަން. އެއީ 8 ހާސް ރުފިޔާގެ މުސާރައަކާއި 4 ހާސް ރުފިޔާގެ އެލަވަންސަކާ. ދެން މި ދެމީހުންގެ ތެރޭގައި 3 ހާސް ރުފިޔާގެ ތަފާތެއް މި ގެނައީ އަސްލުގައި މީނަ އަކީ ވަރަށް ގިނަ ގަޑީގައި މަސައްކަތުގައި ސީނިއަރ ސްޕަވައިޒަރުގެ ގޮތުގައި ބަލަންޖެހޭނެ މީހެއް ކަމަށް ވާތީވެ. ދެން އަޅުގަނޑަށް ހީވާ ގޮތުން ވެއްޖިއްޔާ އެކަމަކު ދެ މީހުން ހެޑު އޮފް ޑިޕާޓްމަންޓަކަށް ހުންނަ މީހަކާއި އޭނާގެ ދަށުގަައި ހުންނަ މީހަކާ މުސާރަ އެއްވަރު ވެއްޖިއްޔާ ތަންކޮޅެއް އުނދަގޫ ވާގޮތް ހުންނާނެ. މުސާރަ އަށް މި ބަލަނީ. އެހެންވީމާ، އަޅުގަނޑުގެ ހުށަހެޅުމަކީ ސީނިއަރ ސްޕަވައިޒަރުގެ  މުސާރަ އަކީ ހުރިހާ އެއްޗެއް އެއްކޮށް ޖުމްލަ 12 ހާސް ރުފިޔާ މަހަކު ލިބޭ ވަރަށް ބައިންދަން. ޝުކުރިއްޔާ. 

ރިޔާސަތުން ވާހަކަދެއްކެވުން:
އާދެ މޫސަގެ އެ ހުށަހެޅުންތަކަށް ޤަސަމް ތާއީދު ކުރައްވާތީ އެ ގޮތަށް ކޮމިޓީން އަޅުގަނޑުމެން ނިންމީ ކަމަށް މި ބަލަނީ. އެ ގޮތަށް ބަލާ އަޅުގަނޑުމެން މިއަދުގެ ބައްދަލުވުން މިހާ ހިސާބުން ނިންމާލާނަން. ވައްސަލާމް ޢަލައިކުމް.

